
Стандартчилал, Хэмжил Зүйн Үндэсний Зөвлөлийн 2011 оны 03 дугаар сарын 31-
ний өдрийн 17 дугаар тогтоолоор батлав. 
 
Энэ стандарт нь улсын бүртгэлд бүртгэсэн өдрөөс эхлэн хүчинтэй. 
 
1 Хамрах хүрээ 
Энэ стандарт нь дулаан солилцох хэлхээнд дулаан зөөгч шингэн (ус)-ээр 
солилцож байгаа дулааны эрчим хүчийг хэмжих хэрэгсэл болох дулааны тоолуурт 
хамаарах бөгөөд түүнийг суурилуулах, ашиглалтад оруулах, ажиллагааг хянах, 
техникийн үйлчилгээний ерөнхий шаардлагыг тогтооно.  
 
Дулааны тоолуур нь дулааны тоон хэмжээг хууль ѐсны зөвшөөрсөн нэгжээр заана.  
 
Энэ стандартад дулааны тоолуурын цахилгаан болон даралтын аюулгүйн 
шаардлага хамаарахгүй. 
 
Энэ стандарт нь шугам хоолойн гадаргуу дээр суурилуулах температур мэдрэгчид 
хамаарахгүй.  
 
2 Норматив ишлэл 
Энэ стандартад дараах иш татсан баримт бичгийг хэрэглэнэ. Хугацаа заасан 
ишлэлийн хувьд иш татсан хэвлэл, харин хугацаа заагаагүй ишлэлийн хувьд 
хамгийн сүүлийн хэвлэлийг хэрэглэнэ.  
 
MNS OIML R 75-1:2007, Дулааны тоолуур. 1-р хэсэг: Ерөнхий шаардлага  
 
3 Нэр томьёо ба тодорхойлолт 
Энэ стандартад MNS OIML R 75-1:2007 стандартын 4-р бүлэгт заасан болон 
дараах нэр томьѐо, тодорхойлолтыг хэрэглэнэ. 
 
3.1.1  
халаалтын систем 
дулаан солилцох хэлхээ, дулааны тоолуур, холбох хэрэгсэл, цахилгаан 
тоноглолыг багтаасан орон сууц эсвэл байрны халаалтын төхөөрөмж 
 
ТАЙЛБАР: Халаалтын систем нь дулааны төв шугамтай хос шугам хоолойгоор холбогдоно.  
 
3.1.2  
дулааны төв шугам 
хэрэглэгчтэй холбогдох дулааны эрчим хүчээр хангагч байгууллагын дулаан түгээх 
шугам хоолой 

3.1.3  
өгөх болон буцах шугам хоолой 
дулааны төв шугамд халаалтын системийг холбох шугам хоолой 
 
3.1.4  
нэгдүгээр хэлхээ 
дулааны төв шугамтай усан даралтаар холбогдсон хэлхээ 
 
3.1.5  
хоёрдугаар хэлхээ 
нэгдүгээр хэлхээнээс усан даралтын хувьд тусгаарлагдсан хэлхээ 
 
3.1.6  
эрх бүхий хуулийн этгээд 
дулааны тоолуур болон түүний суурилуулалтыг хариуцах байгууллага 
 
4 Ерөнхий шаардлага 
 
4.1 Зураг төслийн шаардлага 
Халаалтын системийн зураг төслийг хийхдээ дулааны тоолуур үйлдвэрлэгчийн 
суурилуулалтын зааврыг мөрдөнө. 
 
ТАЙЛБАР: DN 25 ба түүнээс бага диаметртэй тоолуурын хувьд температурын богино хувиргагчийг 
хэрэглэх боломжтой. Хувиргагч нь температурыг сайн мэдрэх чадвартай бол түүнийг 
температурын бортого (гильз) (цаашид бортого гэх)-гүйгээр суурилуулна. Хувиргагчийн найдвартай 
ажиллагааг дээшлүүлэхийн тулд температурын бортогыг хэрэглэдэг. 
 
4.2 Суурилуулалтын шаардлага 
 
4.2.1. Суурилуулалтын ерөнхий шаардлага 
 
4.2.1.1 Энэ стандартад дулааны тоолуурын суурилуулалтыг өөрөөр заагаагүй бол 
үйлдвэрлэгчийн суурилуулалтын зааврыг баримтална. 
 
4.2.1.2 Хувьсах гүйдлийн тэжээлээр ажиллах дулааны тоолуурын цахилгааны 
холболт нь цахилгаан тоноглолын шаардлагад нийцсэн байх бөгөөд тэжээлийг 
санамсаргүй таслахаас хамгаалсан байна. Цахилгаан хэлхээний хамгаалалт нь 
шинжлэх ухааны орчин үеийн ололтод нийцсэн байх буюу цахилгааны богино 
холболт үүсэх үед дулааны тоолуурын тэжээлийг аюулгүй байдлаар салгах 
боломжтой байна. 
 
4.2.1.3 Дулааны тоолуурын батарейны үйлдвэрлэсэн эсвэл дуусах хугацаа 
мэдэгдэж байна. Дулааны тоолуурт зориулалтын батарейг суурилуулна. 
 
4.2.1.4 Дулааны тоолуурын огноо, цаг болон бүрэлдэхүүн хэсгүүдийн өгөгдөл 
эсвэл хаяглал үнэн зөв, засваргүй, тэдгээр нь хоорондоо тохирч байна. 
 
4.2.1.5 Дулааны тоолуурын бүрэлдэхүүн хэсгүүдийн холболтын утсыг тооцоолуурт 
зөв, сайтар холбосон байх бөгөөд бүрэлдэхүүн хэсэг болон тэдгээрийн дохионы 
утсыг хөндлөнгийн нөлөөлөл, үйлчлэлд орох, гэмтэхээс хамгаалсан байна.  

4.2.1.6 Дохионы утас нь бусад тэжээлийн утас (үндсэн тэжээлийн утас, нам 
хүчдлийн тэжээлийн утас, холбооны утас гэх мэт)-тай огтлолцож болохгүй бөгөөд 
зэрэгцээ байрлалд байх тохиолдолд хоорондох зай 300 мм-ээс багагүй байна. 
 
4.2.1.7 Тооцоолуурт холбогдох температур, зарцуулалтын хувиргагчийн дохионы 
утсууд нь ямар нэгэн залгаас, шалбархайгүй, үргэжилсэн нэг бүхэл хэсэг байна. 
 
4.2.1.8 Халаалтын системийг ажиллагаанд оруулахад дулааны тоолуур ажиллаж 
байх бөгөөд хэвийн бус усан даралтын нөхцөл (усан цохио, хагас эсвэл хэт 
дүүргэлт гэх мэт)-ийн улмаас тоолуур эвдэрч гэмтэхээс урьдчилан сэргийлэх арга 
хэмжээг авна. 
 
4.2.1.9 Дулааны хэлхээнд хоѐр зарцуулалтын хувиргагч бүхий дулааны тоолуурыг 
суурилуулах бол өгөх болон буцах шугам хоолойн хооронд цахилгаан дамжуулах 
материалаар холболтыг хийж өгнө. Шугам хоолой дээр цахилгаан гагнуурын 
ажлыг гүйцэтгэхдээ гагнуур хийж байгаа цэгтэй ойр газардуулгыг заавал хийнэ. 
Дулааны тоолуурыг зохих зааврын дагуу зөв газардуулна. 
 
4.2.1.10 Дулааны тоолуур суурилуулах шугам хоолойн тулгуур, бэхэлгээ хэвийн, 
бат бөх байх бөгөөд тоолуур нь шугам хоолой болон тэдгээрийн холболтоос үүсэх 
хэт их механик ачаалалд ороогүй байна. 
 
4.2.1.11 Дулааны тоолуурын угсралт, суурилуулалт, техникийн үйлчилгээг эрх 
бүхий хуулийн этгээд холбогдох норматив техникийн баримт бичгийн дагуу 
аюулгүй ажиллагааны зааврыг баримтлан гүйцэтгэнэ. 
 
4.2.1.13 Дулааны тоолуурыг бүрэн суурилуулсны дараа эрх бүхий байгууллагын 
ажилтан зохих дүрэм, журмын дагуу хүлээн авна.  
 
4.2.2 Суурилуулалтын орчны шаардлага  
 
4.2.2.1 Хэрэглэгч дээр суурилуулах дулааны тоолуур нь батарейгаар тэжээгдэх 
бол (5  35) °C, бусад тэжээлээр тэжээгдэх бол (5  55) °C температуртай, үл 
конденсацлагдах орчинд барилга байгууламж дотор суурилуулах бөгөөд 
тоолуурын хэвийн ажиллагааг хангахын тулд дээрх дурьдсан орчныг бүрдүүлсэн 
байна. 
 
4.2.2.2 Дулааны эрчим хүчний эх үүсвэр, дулааны дамжуулах төвд суурилуулах 
дулааны тоолуурын хувьд түүний бүрэлдэхүүн хэсгүүд (тооцоолуураас бусад)-ийг 
зайлшгүй нөхцөлд гадна орчинд суурилуулж болно. Энэ тохиолдолд гадна орчны 
температур, чийглэг нь тухайн бүрэлдэхүүн хэсгүүд (тооцоолуураас бусад)-ийн 
суурилуулалтын зааварт заасантай тохирч байна.  
 
4.2.2.3 Дулааны тоолуур нь орчны чичиргээ, доргилт, цохилтоос хамгаалагдсан 
байна. 
 
4.2.2.4 Дулааны тоолуур, түүний бүрэлдэхүүн хэсгүүдийг цахилгаан соронзон 
нөлөөлөл (сэлгэн залгагч, цахилгаан хөдөлгүүр, люминесцентийн гэрэл)-ийн 
үүсгүүрээс аюулгүй зай (1,0 м-ээс багагүй)-д суурилуулна. 

4.2.2.5 Дулааны тоолуурын зарцуулалт, температурын хувиргагчийг 
суурилуулахдаа тэдгээрийн холболтоос ус гоожихгүй байх, тооцоолуур болон 
зарцуулалтын хувиргагчид ус орохгүй байх нөхцлөөр хангана.  
 
4.2.2.6 Тоолуурт техникийн үйлчилгээ хийх боломжтой байх бөгөөд тоолуурыг 
хаяглал болон заалтыг хялбар уншиж, заалтыг төхөөрөмжөөр авах боломжтой 
орон зай, байрлалд суурилуулна. 
 
4.2.3 Дулааны тооцоолуур 
Дулааны хэлхээний усны температур 90С-аас бага байдаг бол тооцоолуурыг 
ямар ч  байрлал (зарцуулалтын хувиргагч, хана эсвэл хянах самбар)-д суурилуулж 
болох бөгөөд харин 90С-аас их байдаг бол тооцоолуурыг зөвхөн хана эсвэл хянах 
самбарт суурилуулна. 
 
4.2.4 Зарцуулалтын хувиргагч 
 
4.2.4.1 Дулааны хэлхээний усны температур 90С-аас бага бол ямар ч холболт 
(фланц эсвэл эргээсэн, бусад холболт)-той зарцуулалтын хувиргагчийг 
суурилуулж болох бөгөөд харин 90С-аас их бол фланц холболт бүхий 
зарцуулалтын хувиргагчийг суурилуулна. 
 
4.2.4.2 Зарцуулалтын хувиргагчийг суурилуулахын өмнө шугам хоолойг сайтар 
угааж цэвэрлэх бөгөөд хог шүүгч нь цэвэр байна. Хог шүүгчийг зарцуулалт 
хувиргагчийн өмнө суурилуулах бөгөөд хог шүүгчийн өмнө тусгаарлах хаалт 
байрлана. 
 
4.2.4.3 Зарцуулалтын хувиргагчийг суурилуулахдаа түүний урсгалын чиглэл шугам 
хоолой дахь усны урсгалын чиглэл нэг чигт байхаар суурилуулна. 
 
4.2.4.4 Зарцуулалтын хувиргагчийг шугам хоолойд суурилуулахдаа хувиргагчийн 
хэвийн диаметрээс хамааруулан хувиргагчийн өмнө болон дараа 1-р хүснэгтэд 
заасан урттай шулуун хэсэг гарган суурилуулна.  

 
1-р хүснэгт - Зарцуулалтын хувиргагчийн өмнө болон  

дараах шугам хоолойн шулуун хэсгийн урт  
 

№ Зарцуулалтын хувиргагчийн хэвийн 
диаметр 

Зарцуулалтын хувиргагчийн 
өмнөх шулуун хэсгийн 

урт /A/ 
дараах шулуун хэсгийн 

урт /B/ 
1. DN 15  DN 20 5DN - 
2. DN 25  DN 80 8DN 3DN 
3. DN 100-аас дээш 10DN 5DN 

 
4.2.4.5 Зарцуулалтын хувиргагчийг хэвтээ болон босоо шугам хоолойд суурилуулж 
болох (1-р зургийн А, В байрлал) боловч шугам хоолойд усны хагас дүүргэлт бий 
болж агаар, агаарын бөмбөлөг үүсэж болох тул 1-р зургийн С, D байрлалд 
суурилуулахгүй. 
 
4.2.4.6 Зарцуулалтын хувиргагчийг хоѐр хавтгайд байрлах хоѐр булангийн дараа 
(1-р зургийн G байрлал), насосны орох буюу сорох тал (1-р зургийн F байрлал), 
тусгаарлах хаалтны дараа (1-р зургийн Е байрлал) суурилуулахгүй.  

1-р зураг - Зарцуулалтын хувиргагчийг суурилуулахыг  
зөвшөөрсөн болон хориглосон байрлал  

 
4.2.4.7 Зарцуулалтын хувиргагчийг хэвтээ шугам хоолойд суурилуулах бол 
хувиргагчийн мэдрэгчийг хэвтээ хавтгайтай харьцангуйгаар ± 45 хүртэл өнцөг 
бүхий байрлалд суурилуулах бөгөөд харин зарцуулалтын хувиргагчийн мэдрэгчийг 
эгц дээшээ эсвэл доошоо чиглэсэн байрлалд суурилуулахгүй.  
 
4.2.4.8 Дулааны эрчим хүчний эх үүсвэр, дулааны дамжуулах төвд суурилуулах 
дулааны тоолуурын хувьд зарцуулалтын хувиргагчийн мэдрэгчийг шугам хоолойд 
суурилуулах бол эрх бүхий хяналтын байгууллагын мэргэжлийн ажилтанг 
байлцуулан, зохих хэмжил (шугам хоолойн дотоод диаметр, мэдрэгч хоорондох 
зай, мэдрэгчийг шугам хоолойд суурилуулах өнцөг, мэдрэгчээс тооцоолуур 
хүртэлх дохионы утасны урт гэх мэт)-ийг заавал хийж суурилуулна. 

 
4.2.4.9 Зарцуулалт хувиргагчийн дохионы утасны урт нь тоолуурын норматив 
техникийн баримт бичигт заасан шаардлагаас хэтрэхгүй бөгөөд хол зайд 
зарцуулалтын мэдрэгчийг суурилуулах бол нэмэлт хэрэгсэл ашиглаж болно. 
 
4.2.4.10 Шугам хоолойг нарийсган зарцуулалтын хувиргагчийг суурилуулах бол 
зарцуулалтын хувиргагч дээрх даралтын уналтыг аль болох бага байхаар шугам 
хоолойг нарийсгаж болно. 
 
4.2.5 Температурын хувиргагч 
 
4.2.5.1 Температурын хувиргагч нь ижил тэмдэг бүхий хэмжлийн алдаатай, эсвэл 
ижил дугаартай үйлдвэрлэгчээс тогтоосон хос байх бөгөөд өөр өөр хувиргагчийг 
хос болгон ашиглахгүй. Температурын хос хувиргагчийн холболтын утас ижил 
урттай байх бөгөөд үйлдвэрлэсэн хэмжээнээс илүү богиносгож болохгүй. 
 
4.2.5.2 Температурын хувиргагч болон түүний бортогыг 2-р зурагт үзүүлснээр 
суурилуулна. Температурын хувиргагчийн мэдрэгч нь шугам хоолойн тэнхлэгтэй 
давхцаж байхаар хувиргагч болон бортогыг суурилуулна.  

4.2.5.3 Температурын хувиргагчийг тухайн хувиргагчид тохирсон бортогонд 
суурилуулна. 
 
4.2.5.4 Температурын хувиргагчийг бортого болон шугам хоолойноос сугалахаас 
сэргийлж лацдаж битүүмжлэх бөгөөд энэ боломж нөхцлөөр хангасан байна.  
 

 

 

 

 

 

 
 
 
 
 
 
 
 
 
 
 
 
 

 
 

 2-р зураг - Температурын хувиргагч болон түүний  
бортогыг суурилуулах байрлал 

 
4.2.5.5 Хэрэв дулааны тоолуурыг салаалсан хэлхээ (дулаацуулга, хэрэгцээний 
халуун ус, агааржуулалт) бүхий дулааны хэлхээний ерөнхий оролт дээр 
суурилуулах бол буцах усны температурын хувиргагчийг салаалсан хэлхээний өөр 
өөр температуртай буцах ус гүйцэт холилдох хангалттай зай (10DN-ээс багагүй)-д 
суурилуулна.  
 
4.2.5.6 Температурын хувиргагч, түүний бортогыг хэт их механик үйлчлэлд 
орохоос сэргийлж дулааны хэлхээний усны зарцуулалтыг тохируулах хэрэгсэл 
(нарийсгах төхөөрөөмж болох сопло, шайба)-ийн чанх ард буюу дараа 
суурилуулахгүй. 
 
4.2.5.7 Халаалтын системд дулааны тоолуурын зарцуулалтын хувиргагчийг:  

- өгөх шугам хоолойд суурилуулах бол өгөх усны температурын хувиргагчийг 
өгөх шугам хоолойн тусгаарлах хаалтны дараа, зарцуулалтын хувиргагчийн 
өмнө, буцах усны температурын хувиргагчийг буцах шугам хоолойн 
тусгаарлах хаалтны өмнө,  

- буцах шугам хоолойд суурилуулах бол өгөх усны температурын 
хувиргагчийг өгөх шугам хоолойн тусгаарлах хаалтны дараа, буцах усны 
температурын хувиргагчийг буцах шугам хоолойн тусгаарлах хаалтны өмнө, 
зарцуулалтын хувиргагчийн дараа, 

 
- өгөх болон буцах шугам хоолойд суурилуулах бол өгөх усны температурын 

хувиргагчийг өгөх шугам хоолойн тусгаарлах хаалтны дараа, зарцуулалтын 
хувиргагчийн өмнө, буцах усны температурын хувиргагчийг буцах шугам 
хоолойн тусгаарлах хаалтны өмнө, зарцуулалтын хувиргагчийн дараа аль 
болох тусгаарлах хаалтын ойролцоо тохиромжтой байрлалд суурилуулна. 

 
4.2.6 Даралтын хувиргагч 
 
4.2.6.1 Дулааны эрчим хүчний эх үүсвэр, дулааны дамжуулах төвд суурилуулах 
дулааны тоолуурт даралтын хувиргагчийг ашиглаж болно. 
 
4.2.6.2 Даралтын хувиргагчийг хэвийн бус усан даралтын нөхцөл (усан цохио, 
хагас эсвэл хэт дүүргэлт гэх мэт)-д орохоос сэргийлж шугам хоолой дахь усны 
даралтыг үнэн зөв хэмжих боломжтой байрлалд тухайн даралтын хувиргагчийн 
суурилуулалтын зааврын дагуу суурилуулна. 
 
4.2.6.3 Даралтын хэмжлийг үнэн зөв хийхийн тулд даралтын хувиргагчийг шугам 
хоолойгоос салгах, даралт дамжуулах хоолойг хаах байдлаас сэргийлж 
бүтүүмжилсэн байна. 
 
4.3 Дулааны тоолуурыг ашиглалтад оруулах 
 
4.3.1 Дулааны тоолуурыг ашиглалтад оруулахдаа нэг байгууллагын эрх мэдлийн 
хэмжээгээр хязгаарлаж болохгүй. Ашиглалтад оруулахтай холбоотой тодорхой 
ажил үүргийн хуваарийг тогтоож энэ шаардлагыг цаашдын суурилуулалтад 
мөрдөх хэрэгтэй. 
 
4.3.2 Баримт бичиг үнэн зөв байгааг шалгах 
 
4.3.2.1 Дулааны тоолуурыг ашиглалтад оруулахын өмнө эхлээд дулааны 
тоолуурын талаарх баримт бичиг үнэн зөв байгааг шалгана. Үүгээр бодит болон 
шаардлагатай баримт бичиг, дулааны тоолуур үйлдвэрлэгчийн загвар болон 
диаметр бүхий тоолуурыг зөв суурилуулсан эсэхэд харьцуулалт хийнэ. Дараа нь 
дулааны тоолуур нь хэрэв иж бүрдэл тоолуур бол загварын баталгааны тэмдэг нь 
үнэн зөв байгаа эсэх, хэрэв нийлмэл тоолуур бол тоолуурын бүрэлдэхүүн тус бүр 
дээр дулааны тоолуурын загварын туршилтын баримт бичигт заасан загварын 
баталгааны тэмдэг байгаа эсэхийг шалгана. 
 
 
4.3.3 Дулааны тоолуурын суурилуулалтыг шалгах 
 
Дараах шалгалтыг хийнэ. Үүнд: 
 

- Зарцуулалтын хувиргагчийг урсгалын чиглэлийн дагуу зөв байрлалд 
суурилуулсан эсэх; 

- Температурын хувиргагч нь бортогонд тохирсон эсэх (140 мм-ээс богино 
бортогонд тэмдэглэгээ хийсэн байх бөгөөд бусад бортогоны хувьд дүрэгдэх 
гүнийг нь шалгана); 

- Температурын хувиргагчийг зөв суурилуулсан эсэх;  
- Дулааны тоолуурыг цахилгаан соронзон нөлөөлөл (сэлгэн залгагч, цахилгаан 

хөдөлгүүр, люминесцентийн гэрэл)-ийн үүсгүүрээс аюулгүй зайд суурилуулсан 
эсэх; 

- Тогтоосон зааврын дагуу дулааны тоолуурыг зөв газардуулсан эсэх; 
- Үйлдвэрлэгчийн зааврын дагуу дулааны тоолуурын нэмэлт хэрэгслийг 

суурилуулсан эсэх; 
- Дулааны тоолуурын диаметр буюу зарцуулалтыг зөв сонгосон эсэх; 
- Халаалтын системийг ажиллуулж эхлэхэд дулааны тоолуур ажиллаж байгаа 

эсэх; 
 
4.3.4 Дулааны тоолуурын битүүмжлэл 
 
4.3.4.1 Дулааны тоолуур, түүний бүрэлдэхүүн хэсгүүдийн битүүмжлэл нь 
тэдгээрийн заалт, хэмжил зүйн үзүүлэлтэд хөндлөнгөөс нөлөөлөх боломжгүй 
байхаар хийгдсэн байна.   
 
4.3.4.2 Дулааны тоолуурыг ашиглалтад оруулсны дараа эрх бүхий байгууллагын 
ажилтан битүүмжлэнэ. Хэрэв дулааны тоолуурт тохируулга хийх, эсвэл 
бүрэлдэхүүн хэсгүүд (батарей гэх мэт)-ийг солих шаардлагатай бол нэг болон 
түүнээс олон лац ломбыг зайлшгүй хөндөхөөр тоолуурыг битүүмжилнэ. Эдгээр 
үйлдлүүд хийгдсний дараа лац ломбыг зохих дүрэм, журмын дагуу шинэчлэн 
тавина. 
 
4.3.4.3 Дулааны тоолуур, түүний бүрэлдэхүүн хэсгүүдийг тэдгээрийн хэмжил зүйн 
үзүүлэлт, өгөгдөл, хаяглалыг хөндлөнгөөс өөрчлөх боломжгүйгээр битүүмжилнэ.   
 
 
 
 
 

 
ТӨГСӨВ. 

А хавсралт 
(мэдээллийн) 

 
Дулааны тоолуурын суурилуулалт 

 
А.1 Удиртгал 
 
А.1.1 Энэ хавсралтад халаалтын систем, түүний бүрэлдэхүүн хэсэгт дулааны 
тоолуурыг суурилуулах зөвлөмж хамаарна. 
 
А.1.2 Хавсралт нь дулааны зөөгч шингэний чанарт хамаарах заавар, дулааны 
эрчим хүчний эх үүсвэр, хангагч, хэрэглэгчид шууд хамаарах зөвлөмжийг  агуулсан 
байна. 
 
А.2 Дулааны тоолуурыг сонгох шалгуур 
 
А.2.1 Дулааны тоолуурын загвар, диаметр, нарийвчлал, орчны ангийг ашиглалт, 
суурилуулалтын орчны нөхцөл, ялангуяа дараах зүйлсийг харгалзан үзэж 
тодорхойлно. 
 

a. Дулааны зөөгч шингэний даралт 
b. Дулааны зөөгч шингэний физик болон химийн үзүүлэлт 
c. Дулааны тоолуур дээрх даралтын зөвшөөрөгдөх уналт 
d. Нарийвчлалын шаардлага 
e. Халаалтын системийн өгөх, буцах шугам хоолойн температурын хязгаар 

болон температурын зөрүү 
f. Дулаан зөөгч шингэний нөхцөлт хамгийн их болон бага зарцуулалт 
g. Халаалтын системийн шаардлагатай дулааны чадал 
h. Дулааны тоолуураар урсан өнгөрөх урсгалын хэлбэр (тогтмол, тогтвортой 

бус эсвэл лугшисан) 
i. Дулааны тоолуурын цахилгаан тэжээлийн шаардлага 
j. Дулааны тоолуурын техникийн үйлчилгээ, битүүмжлэл хийх, хаяглал болон 

заалтыг унших, авах орон зайн тусгай шаардлага 
k. Тоолуурын диаметр, холболтын шаардлага (фланц, эргээсэн, бусад 

холболт гэх мэт) 
 
А.2.2 Халаалтын системийн дулааны зөөгч шингэний зарцуулалт (халаалтын 
системийн дулааны чадлаас тооцоолсон) нь дулааны тоолуурын хэвийн 
зарцуулалт ( pq )-тай аль болох ойролцоо байхаар дулааны тоолуурын диаметрийг 
сонгоно.  
 
А.3 Дулаан зөөгч шингэний чанар          
 
А.3.1 Ерөнхий шаардлага 
 
А.3.1.1 Дулааны тоолуур нь дулаан зөөгч шингэний хүчиллэг эсвэл шүлтлэг орчин 
болон химийн найрлагын өөрчлөлтөд тэсвэрлэхээр хийгдсэн байна. Гэвч дулааны 
тоолуурын хэмжлийн хоолойн гадаргуу дээрх хаг хусам болон шугам хоолой дахь 
хатуу биет нь зарцуулалтын хувиргагчийн ажиллагаанд сөрөг нөлөө үзүүлдэг.  

А.3.1.2 Хатуу биет нь халаалтын систем болон төв шугам хоолойн материалын 
зэврэлтээс үүссэн байж болно. Халуун усны системийн хувьд усанд агуулагдах 
химийн найрлага нь дулааны үйлчлэлд орж дулааны сүлжээнд хатуу биетийг мөн 
үүсгэж болно.  
 
А.3.2 Нэгдүгээр хэлхээний усны чанар 
 
А.3.2.1 Нэгдүгээр хэлхээн дэх усны чанар нь зайлшгүй сайн байх бөгөөд түүнийг 
дулааны эрчим хүчний эх үүсвэр дээр байнга хянах шаардлагатай. Ингэж байж 
нэгдүгээр хэлхээн дэх дулааны тоолуурын зарцуулалтын хувиргагч нь хэвийн 
орчинд ажиллана. 
 
А.3.3 Хоёрдугаар хэлхээний усны чанар 
 
А.3.3.1 Хоѐрдугаар хэлхээнд ажиллах дулааны тоолуур нь усны чанарын нөлөөнд 
илүү өртөмтгий байдаг. Хоѐрдугаар хэлхээний усны чанарыг хэрэглэгч хариуцна. 
 
А.3.3.2 Дулааны тоолуурыг худалдан авах эсвэл сонгохдоо тоолуур эзэмшигч нь 
усны чанарын тусгай шаардлагын талаар тоолуур үйлдвэрлэгч (нийлүүлэгч)-тэй 
зөвлөлдөнө. 
 
А.4 Дулааны тоолуурыг суурилуулах хэлхээний бүдүүвч 
 
А.4.1 Суурилуулах хэлхээний бүдүүвчийг тоолуурын үр ашигтай ажиллагааг 
хангахаар төлөвлөх бөгөөд суурилуулалтын онцлог шаардлагыг тооцон үзэх 
хэрэгтэй. 
 
А.4.2 Суурилуулах хэлхээний загвар бүдүүвчийг А1÷А3 зурагт үзүүлэв. 
 
А.4.3 Дулааны тоолуурыг байран дээр нь шалгах боломжоор хангахыг мөн 
зөвлөдөг. Жишээлбэл: температурыг хэмжих боломжоор хангах 
 
А.4.4 Жижиг барилга, орон сууцанд дулаан, тав тухтай байдлыг хангахын тулд 
тохирсон эрчим хүчний үзүүлэлтийг гаргах боломжтой автомат хянах хэрэгслийг 
ашиглана. 
 
А.4.5 Өгөх, буцах усны температурын хувиргагч нь дулааны нэг хэлхээнд байна. 
Дулааны хэлхээний өгөх, буцах шугам хоолойн диаметр, шингэний урсгалын хурд 
ижил байх бөгөөд температурын хос хувиргагч нь ижил байдлаар суурилагдана.  

А.1 зураг -  Орон сууцны шууд хэлбэрийн халаалтын энгийн систем 

А.2 зураг - Дулаан солилцууртай халаалтын систем  
 

 

 
 

А.3 зураг - Шууд хэлбэрийн халаалтын систем 
 
А.4.6 Температурын хэмжилд урт температурын хувиргагчийг илүү дээр гэж үздэг.  
 
А.4.7 Дулааны жижиг хэлхээнд дараах хүчин зүйлийг зайлшгүй тооцон үзнэ. 
 

- qs зарцуулалтын дээд утгаас их дулааны хэрэглээтэй эсэх; 
- qi зарцуулалтын доод утгаас бага дулааны хэрэглээтэй эсэх; 
- Динамик тогтворжилтыг харгалзан үзэх; 
 

А.4.8 Үйлдвэрлэгчээс тогтоосон хэмжлийн хязгаар дотор тогтмол нөхцөлд 
дулааны тоолуурыг турших буюу хэрэглэнэ. 
 
А.4.9 Дулааны жижиг хэлхээний шаардлагыг техник-эдийн засгийн үүднээс 
боломжтой хүчин зүйлийг зайлшгүй харгалзан үзэж тодорхойлно. 
 
А.4.10 Дээрх хүндрэлийг багасгахын тулд дараах арга хэмжээг авна. Үүнд: 
 

- Зарцуулалт нь qs–ээс хэтрэх бол шугам хоолойгоор нэвтрэх халаалтын 
системийн дулааны чадлаас тооцоолсон дулааны зөөгч шингэний 
зарцуулалтад тохирсон дулааны тоолуураар солино.  

- Хэрэв зарцуулалт маш бага болох бол их хэмжих хязгаар (1:100)-тай 
дулааны тоолуурыг хэрэглэх; 

- Хэрэв дулааны хэрэглээ нь ихээхэн хэлбэлзэлтэй бол үзүүлэлт сайтай 
дулааны тоолуурыг хэрэглэх; 

В хавсралт 

(мэдээллийн) 
 

Дулааны тоолуурын ажиллагааг хянах болон техникийн үйлчилгээ 
 

В.1 Удиртгал 
Энэ хавсралтад ажиллаж байгаа болон засварласан дулааны тоолуурын 
ажиллагааг хянах зөвлөмж хамаарна. Мөн техникийн үйлчилгээний ажлын 
зөвлөмж заавар, хяналтын үйл явц багтана. Эдгээр зөвлөмж нь дулааны эрчим 
хүчний эх үүсвэр, хангагч, хэрэглэгчид шууд хамаарна. 
 
В.2 Дулааны тоолуурт үйлчилгээ хийх хугацаа 
Эрх бүхий хяналтын байгууллага нь дулааны тоолуурын загварын гэрчилгээний 
хүчинтэй хугацаанд шалгалт хоорондын хугацаа болон шалгах аргачлалыг 
тодорхойлсон байна. Дулааны тоолуурын шалгалт болон үйлчилгээний ажил нь 
хүчинтэй хугацааг шалгахаас эхлэнэ.   
 
В.3 Дулааны тоолуурын ажиллагааг хянах үйл явц 
 
В.3.1 Дулааны тоолуур суурилуулсан халаалтын системийг хэмнэлттэй, хэвийн 
ажиллуулахын тулд дулааны тоолуурын үр ашигтай ажиллагааг зайлшгүй ажиглах 
хэрэгтэй. Энэ ажиглалтад дулааны тоолуур бүрт хяналт явуулж дулааны 
тоолуурын заалтыг архивласан утгатай тохирч байгааг үнэлнэ. 
 
В.3.2 Дулааны тоолуурыг байран дээр нь эсвэл лабораторид дахин тохируулга 
хийхгүйгээр тоолуурын заалт үнэн зөв байгааг дүгнэх боломжтой байна. Энэ 
дүгнэлтийг тоолуурын өмнөх жил, сар, хоног, цагийн архив, улирлын цаг агаарын 
мэдээ, дулааны тоолуурын ажиллах горимын мэдээллийг ашиглан хийнэ.  
 
В.3.3 Гэмтэлтэй дулааны тоолуурын эдийн засгийн үр дагавар болон хяналтын 
өртөгийн хоорондох харьцааг урьдчилан тооцож үзсэн байна.  
 
В.3.4 Өнгөрсөн жилийн цаг агаарын мэдээ болон дулааны тоолуурт архивласан 
дулааны энергийн хэрэглээг одоогийн халаалтын улирлын цаг агаарын тохирох 
мэдээтэй харьцуулж дулааны хэрэглээг үнэлэх боломжтой бөгөөд үүгээр дулааны 
тоолуурын заалт хэвийн бус зааж байгааг ялгах боломжтой. 
 
В.3.5 Тодорхой шалтгааны улмаас дулааны тоолуурын заалтыг тодорхой 
үечлэлтэй харьцуулж болох ч энэ нь өртөг өндөртэй учраас эдийн засгийн үүднээс 
ашиггүй байдаг. Том диаметртай дулааны тоолуурын хувьд жилд дөрвөөс доошгүй 
удаа дулааны тоолуурын заалтад харьцуулалт хийхийг зөвлөдөг. 
 
В.4 Техникийн үйлчилгээний цэс 
Засвар, техникийн үйлчилгээ хийх зааврыг зайлшгүй дагаж мөрдөх бөгөөд дор 
үзүүлсэн ажлыг гүйцэтгэнэ.   

- Битүүмжлэлийн лац ломбо бүрэн бүтэн, гэмтээгүй эсэхийг шалгах; 
- Тоолуурын ажиллагааг шалгах; 
- Суурилуулалтын зааврын дагуу зарцуулалтын хувиргагчийн өмнө болон 

дараа шулуун хэсэг гарган суурилуулсан эсэх;  
- Дулааны тоолуурын зайнаас авсан заалт нь байран дээрх заалттай тохирч 

байгааг шалгах бөгөөд дамжуулагч утасны бэхэлгээ бат бөх эсэхийг шалгах;  

- Дулааны тоолуурын өмнөх тусгаарлах хаалт бүрэн нээлттэй байгаа болон 
хаалт нь хаагдсан ч усны алдагдал байгаа эсэхийг шалгах;  

- Тоолуур болон тоноглол, түүний холболтоос ус гоожиж байгааг шалгах; 
- Тоолуурт ус орсон эсэхийг шалгах; 
- Тоолуурын холболтын утсууд нь сайтар холбогдсон, холболтын утсууд 

гэмтээгүй, орчны халуун эсвэл бусад үйлчлэлд өртөөгүй эсэхийг шалгах; 
- Хэрэв шаардлагатай бол газардуулга байгаа эсэх болон хийсэн эсэхийг 

шалгах; 
- Дулааны тоолуурын тулгуур, бэхэлгээг хананд зөв тохируулж суурилуулсан, 

хэвийн, бат бөх байгаа эсэхийг шалгах; 
- Хэрэв шаардлагатай бол хог шүүгч цэвэр эсвэл сольсон эсэхийг шалгах; 
- Орчны температур тоолуурын зөвшөөрөгдөх хязгаарын дотор байгааг 

шалгах; 
- Дулааны тоолуурын заалтыг тэмдэглэж авах 

 
В.5 Гэмтэлтэй тоолуурыг солих 
 
В.5.1 Дулааны тоолуурын хэвийн бус ажиллагаа, гэмтсэн шалтгааныг эрх бүхий 
хяналтын байгууллагын ажилтан суурилуулсан байран дээр нь, эсвэл 
лабораторид тогтооно. 
 
В.5.2 Дараах зүйлийг шалгах хэрэгтэй. Үүнд: 

- Тоолуурт хөндлөнгөөс нөлөөлсөн шинж тэмдэг байгаа эсэх; 
- Лац ломбо хөндсөн эсэх; 
- Дулааны тоолуурыг үйлдвэрлэгч (нийлүүлэгч)-ийн зааврын дагуу зөв 

суурилуулсан эсэх; 
 
В.5.3 Гэмтэлтэй тоолуурыг шинэ эсвэл засварласан тоолуураар солихдоо 
тоолуурыг А болон В хавсралтад заасан дарааллын дагуу суурилуулна.    
 
В.5.4 Гэмтлийн шалтгааныг тогтоохдоо хэрэглэгчийн ашиг сонирхолыг ямар ч үед 
хүндэтгэн үзнэ. 
 
 
 
 
 
 
 
 
 
 
 
 
 
 
 
 
 
 
 
 

March 24, 2016, 3:35 pm STANDARTCHILAL, HEMJIL ZUIN GAZAR. Hereglegch : 0



MNS 6241 : 2011 

15 

Техник үйлчилгээний тайлан 
 
Суурилуулсан газар: 
 
 
 

 
Гадна үзлэг: 
 
 
 

Тэмдэглэгээ 

Лац ломбо Бүрэн бүтэн  
Гэмтсэн  

Температурын хувиргагч Зөв суурилуулсан  
Буулгах (зогсоох)  

Цахилгаан холболт 
Бүрэн бүтэн  
Холбогдоогүй  
Батарей дууссан  

Хог шүүгч 
Цэвэр  
Бохир  
Бөглөрсөн  

Тоолуурын их биеийн гэмтлийн байдал: 
 
 
 

 
 
Ажил гүйцэтгэсэн огноо: 
 
 Хуучин дулааны тоолуур Шинэ дулааны тоолуур 
Цуврал дугаар   
Ажилласан цаг   
Эзэлхүүн, (м3)   
Энерги, (ГЖ, МЖ)   
Хэрэглэгчийн гарын үсэг:   
Хангагчийн гарын үсэг:   

 
Заавар:  

- Зарцуулалтын хувиргагчийг шугам хоолойноос буулгангуут хэмжлийн 
хоолойг бөглөж тээвэрлэх хайрцагт болгоомжтой хийнэ. 

- Дулааны тоолуурыг цэвэрлэхгүй, хүйтэн орчинд, давхарлаж бөөнөөр нь 
хурааж болохгүй.  

- Дулааны тоолуур болон түүний гэмтлийн тайланг тохируулгын лабораторид 
ажил гүйцэтгэсэн өдөртөө хүргүүлнэ. 

С Хавсралт 
(мэдээллийн) 

 
Суурилуулсан температурын бортогын  

хэмжээг шалгах багаж 
 

С.1 Энэ стандартын 4.3.3 (суурилуулалтыг шалгах)-д дурьдсанаар 140 мм-ээс 
богино бортогонд тэмдэглэгээ хийсэн байгаа эсэх болон бусад бортогоны хувьд 
температурын бортого нь температурын хувиргагчид тохирсон эсэхийг шалгана.  
 
С.2 Температурын хувиргагчийн шугам хоолойд дүрэгдэх гүнийг суурилуулсан 
температурын бортогын хэмжээсийг шалгаж тодорхойлно.  
 
С.3 Хэрэв бортого дээр EN 1434 гэсэн тэмдэглэгээ байвал түүний дотоод диаметр 
нь Европ стандартын дагуу үйлдвэрлэгдсэн хувиргагчид тохирно. Харин энэ 
тэмдэглэгээ байхгүй бол дотоод диаметр зөв эсэхийг шалгахын тулд доор 
үзүүлсэн багаж хэрэгслийг ашиглаж болно. 
 

1) Багаж хэрэгслийн нэг төгсгөл бортогын доод хэсэгт хүрсэн байна.  
 
2) Багажийн нөгөө төгсгөл бортогонд орохгүй.  
 
 

 
 

С.1 зураг - Багажийн хэмжээсийг бортогын хамт үзүүлсэн байдал 

